
ABSTRAK

Tujuan utama kajian ini adalah untuk mengenal pasti pengaruh standard
profesionalisme yang telah dilaksanakan oleh pentadbir berkaitan dengan komitmen
terhadap organisasi khususnya dalam elemen-elemen yang berkaitan dengan
standard profesionalisme iaitu pengetahuan, nilai, amalan dan latihan. Kajian
tinjauan ini melibatkan sampel seramai 235 orang pentadbir Sekolah Menengah
Teknik di Malaysia. Pemboleh ubah kajian telah diuji menggunakan statistik deskriptif
dan inferensi yang melibatkan korelasi Pearson, regresi linear dan regresi berganda.
Kajian ini mendapati bahawa standard profesionalisme mempunyai hubungan yang
signifikan terhadap komitmen organisasi serta kaitan dengan latihan yang diterima.
Pengetahuan profesionalisme pula telah menyumbang sebanyak 34% terhadap
komitmen organisasi. Hasil kajian juga mendapati bahawa nilai menyumbang 9.2%
dan amalan menyumbang sebanyak 2.3% terhadap komitmen organisasi. Analisis
lanjut mendapati bahawa komponen latihan merupakan elemen yang penting untuk
mencapai tahap komitmen terhadap organisasi. Umumnya latihan perlu mengalami
proses penambahbaikan yang berterusan supaya pentadbir dapat input baru dalam
mentadbir berdasarkan standard profesionalisme dan pendekatan yang lebih
sistematik serta berfokus. Sehubungan dengan itu, dapatan kajian ini mencadangkan
pihak—pihak yang berkenaan dapat mempertimbangkan peluang yang lebih luas
kepada pentadbir yang baru berkhidmat untuk mengalami persekitaran pentadbiran
dan pengurusan yang dapat membantu mereka membina kepercayaan kendiri.



ABSTRACT

EFFECT OF PROFESSIONALISM AND TRAINING STANDARDS OF
SECONDARY SCHOOL ADMINISTRATORS TEKKNIK
COMMITMENT IN MALAYSIA

The main purpose of this study was to identify the influence of the professional
Standards that have been implemented by the administrators related to
organizational commitment, especially in the elements associated with the
professional standards of knowledge, values, practices and drills. The survey involved
a sample of 235 Technical School administrators in Malaysia. Variables were tested
using descriptive and inferential statistics involving Pearson correlation, linear
regression and multiple regression. The study found that professional standards had
no significant relationship to organizational commitment and associated with the
training received. Professional knowledge also contributed 34% to the commitment
of the organization. The study also found that the practice contributes 9.2% and
contributed 2.3% to the commitment of the organization. Further analysis found that
the training is an essential element to achieve the level of commitment to the
organization. Training generally needs to undergo a process of continuous
improvement in order to be able to input the new administrator to administer
according to professional standards and a more systematic approach and focus.
Accordingly, the study suggests that the relevant parties can consider greater
opportunities to serve the new administration to experience the administrative and
management environment that can help them build self-confiaence.

BAB 1

PENDAHULUAN

1.1 Pengenalan

Wawasan 2020, adalah misi nasional ke arah menjadikan Malaysia negara yang
berstatus maju menjelang tahun 2020. Secara khusus, Wawasan 2020 adalah hasil
cetusan idea dan pemikiran strategik mantan seorang pemimpin negara yang ingin
melihat Malaysia bersaing dengan negara maju serta disegani di peringkat global.
Secara tidak langsung, Wawasan 2020 memberi gambaran yang jelas bahawa
kejayaan sesebuah negara tidak hanya terletak kepada kebijaksanaan pentadbir
mencipta wawasan dan gagasan tetapi juga berperanan sebagai agen perubahan
dengan menukar paradigm rakyat serta menggerakkan jentera pentadbiran negara
ke arah merealisasikan Wawasan 2020. Justeru itu, secara khusus dapatlah dikatakan
bahawa pentadbir dan proses kepemimpinan merupakan teraju utama dalam
menjadikan matlamat satu realiti, menentukan jatuh—bangun dan kejayaan bukan
sahaja kepada sebuah entiti, masyarakat malah kepada sebuah negara (Koontz, H.
dan Weihrich, H. 2001; Yukl 2006).

Dalam usaha menggerakkan pentadbiran negara selaras dengan Wawasan
2020, mantan Perdana Menteri, Tun Mahathir (1996) telah menggariskan beberapa
ciri kepemimpinan yang perlu dimiliki oleh pentadbir sebagai jentera utama
pentadbiran negara. Ciri yang dimaksudkan adalah berwawasan dan berpandangan
jauh; berupaya menentukan objektif; mampu menilai kemampuan pengikut;
berkemampuan memimpin pengikut ke arah kejayaan. Dalam hal ini juga, Datuk
Seri Abdullah Ahmad Badawi (2004) mantan Perdana Menteri Malaysia, melalui
ucapan perdananya, turut menyeru pentadbir perkhidmatan awam di Malaysia
supaya mempunyai kualiti kepemimpinan yang boleh dijadikan suri teladan kepada
staf yang lain di samping merealisasikan wawasan dan pemikiran strategik negara.
Dalam konteks ini, pentadbir juga disaran supaya mengamalkan pengurusan yang
berkualiti serta responsif kepada keperluan pelanggan yang sentiasa mengharap

perkhidmatan terbaik diberikan. Akhir sekali, beliau menyeru kepada pucuk



kepemimpinan sektor awam supaya segera melakukan perubahan ke arah kualiti

kepemimpinan yang lebih cekap dan berintegriti.

Dalam bidang pendidikan pula, Kementerian Pendidikan Malaysia mempunyai
hasrat untuk meletakkan Malaysia sebagai pusat kecemerlangan pendidikan di rantau
Asia Tenggara. Dalam merealisasikan matlamat pendidikan negara, kepemimpinan
pentadbir sekolah berperanan sebagai tunggak utama kepada pembangunan
pendidikan berkualiti iaitu merujuk kepada pengurusan sekolah yang cemerlang dan
kemantapan dalam kepemimpinan pendidikan. Dalam erti kata lain, kemantapan
kepemimpinan sekolah dilihat sebagai pemacu ke arah penghasilan pendidikan yang
berkualiti. Ini bererti, pentadbir selaku ketua jabatan di sekolah diberi amanah untuk
merealisasi aspirasi dan pembangunan pendidikan negara (Abas Awang dan
Balasundran A. Ramaiah, 2002) dan bertanggungjawab terhadap kecemerlangan dan
kejayaan sesebuah sekolah. Sunggguhpun demikian, McNulty et.al, (2005)
menegaskan bahawa tugas pentadbir di sekolah tidak terhad hanya kepada tugas
rutin pentadbiran sahaja malah mereka perlu menggerakkan segala bentuk sumber
dan modal insan di bawah tadbirannya terutamanya subordinat supaya mereka dapat
menyumbang khidmat dengan komited dan efektif. Drake dan Roe (1999); Ubben
et.al,, (2001) pernah menyebut bahawa setiap aktiviti yang berlaku di sekolah adalah
tanggungjawab pentadbir malah penghasilan sebuah sekolah yang efektif, harmonis
serta cemerlang dikatakan berakar umbi daripada kepemimpinan pentadbir yang

berkesan.

Pandangan Hughes (1994, 1995, 1999) dan McNulty et.al, (2005) turut
disokong oleh Day et.al., (2000) dan Sheilds (2005) yang mengatakan bahawa tugas
utama pentadbir tidak terhad hanya melaksanakan peranan fungsional seperti
pengelolaan, penyelarasan dan penilaian tetapi perlu menjadi suri teladan atau
sumber inspirasi kepada subordinat. Di samping itu, kepemimpinan sekolah juga
disaran supaya mengamalkan pengurusan yang lebih mengutamakan nilai
kemanusiaan seperti membina hubungan yang harmonis dengan subordinat,
bersikap telus, mudah didekati, kerap memberi motivasi, membimbing dan memberi
tunjuk ajar kepada subordinat (Hussein Haji Ahmad 2001; Bush 2003). Mengikut

Chan Yuen Fook (2000) pula, aspirasi pendidikan negara tidak akan mencapai



matlamat jika kepemimpinan sekolah terlalu tertumpu kepada tugas pentadbiran
sahaja sedangkan bidang kepentadbiran hari ini bersifat dinamik, kompleks malah
menuntut sesuatu yang lebih tinggi (Speck 1999; Herbert 2006) dalam menyediakan

pentadbir yang komited terhadap organisasi sekolah.

Sehubungan dengan itu Mortimore (1995) dan Fullan (2001) juga
menyuarakan pendapat mereka tentang ciri-ciri kepemimpinan yang perlu dimiliki
oleh pentadbir sekolah dalam era globalisasi. Ciri yang dimaksudkan dikenali sebagai
Standard Profesionalisme iaitu merujuk kepada sikap tegas pentadbir dalam
membuat keputusan, mempunyai matlamat yang realistik serta menekankan
keunggulan sebagai pentadbir sekolah. Di samping itu, pentadbir juga perlu
menitikberatkan aspek pembangunan manusia seperti kepuasan kerja dan komitmen
terhadap organisasi (Tampoe 1998; Deal dan Peterson 2000; Ghazali Othman 2001).
Pendek kata, pentadbir dituntut untuk memberikan keseimbangan antara
kecemerlangan dalam pengurusan dengan kepemimpinan yang efektif sebagai

komited terhadap sekolah dan profesion.

Menurut Zaidatul Akmaliah (1990), kualiti pentadbiran dan pengurusan
meliputi satu aspek yang luas dan diantaranya ialah kemahiran profesionalan
pentadbir. Kemahiran ini perlu diberi perhatian kerana pentadbir merupakan modal
utama kepada organisasi pendidikan (Al Ramaiah, 1999). Mereka menjadi agen
dalam menyalurkan dan menyampaikan maklumat kepada masyarkat melalui cara
mengurus dan mentadbir sesebuah organisasi seperti sekolah. Mereka jugalah yang
menjadi golongan yang bertanggungjawab menjalankan tugas yang dimanahkan
bagi mencapai kemerlangan sesebuah organisasi yang ditadbir iaitu sekolah (Abd.
Rahim, 2001). Atas alasan ini negara memerlukan pentadbir yang professional agar
dapat menghadapai cabaran dan masalah yang dihadapinya dalam dunia pendidikan

yang sentiasa berubah dan mencabar.

Oleh itu isu, cabaran dan harapan yang berkait rapat dengan pengurusan
organisasi dan perkhidmatan di Malaysia telah menjadi salah satu topik perbincangan
yang selalu diperbahaskan sama ada diperingkat kebangsaan mahupun forum-forum

anjuran pihak kerajaan dan bukan kerajaan (Mahathir,1991). Menurut Azizi dan



Shahrin (2008), pengurusan organisasi dan perkhidmatan di Malaysia sebenarnya
berkait rapat dengan kemantapan dan kehebatan sistem pendidikan teknik dan
vokasional dalam negara. Ini kerana sumber manusia yang terlatih dan berkemahiran
adalah nadi penggerak utama dan ianya adalah hasil dari sistem pendidikan yang

mantap dan baik.

Secara tidak langsung kemampuan sumber manusia dalam pengurusan
organisasi dan perkhidmatan telah mengaitkan sistem Pendidikan Teknik dan
Vokasional dengan corak kemajuan dalam sistem pengurusan dan perkhidmatan bagi
sesebuah organisasi atau negara khasnya di Malaysia. Oleh yang demikian, jika
Malaysia ingin melihat kemajuan dalam sistem pengurusan organisasi dan
perkhidmatan maka perlulah ada satu gerakan secara tersusun dan bersepadu di
semua peringkat untuk memperkasakan sistem latihan teknik dan vokasional sedia
ada. Namun begitu, terdapat beberapa isu yang menjadi cabaran kepada usaha
untuk memperkasakan sistem latihan teknik dan vokasional. Ini kerana harapan yang
tinggi telah diletakkan oleh segenap lapisan masyarakat bagi melihat kemajuan
dalam pengurusan organisasi dan perkhidmatan di Malaysia dapat

dicapai secara keseluruhannya.

Pendidikan Teknik dan Vokasional merupakan salah satu cabang pendidikan
yang ditawarkan pada masa kini. Ia diwujudkan bagi memberi peluang kepada
pelajar yang mempunyai kecenderungan kepada pendidikan Sains dan Teknologi,
untuk memenuhi keperluan tenaga kerja di industri di dalam mahupun di luar negara.
Bagi merealisasikan program pendidikan teknikal ini, banyak program yang berkaitan
telah diwujud dan ditawarkan. Sistem latihan juga telah diperkenalkan di
peringkat sekolah menengah sehinggalah ke peringkat Universiti. (Hassan, 2001).
Usaha-usaha ini adalah bagi membolehkan pelajar-pelajar yang berpotensi dilatih
untuk menjadi tenaga kerja profesional dan separa profesional di dalam pelbagai

bidang teknologi dan kejuruteraan.

Pendidikan Teknik dan Vokasional ini sebenarnya dapat membantu pelajar
tercicir dalam pelajaran bersifat akademik tetapi berpotensi besar untuk menjadi

insan yang cemerlang dalam bidang kemahiran dan seterusnya dapat menjana

